
សិទ្ធិមិនត្រូវបានបង្ខិតបង្ខំឱ្យសារភាពពីពិរុ ទ្ធភាព ឬផ្តល់សក្ខីកម្ម

ប្រឆាំ ងនឹងខ្លួនឯង

និយមន័យ

      បុគ្គល​គ្រប់រូបដែលរងការចោទប្រកាន់ពីបទល្មើសព្រហ្មទណ្ឌ មានសិទ្ធិមិនត្រូវបានបង្ខិតបង្ខំឱ្យសារភាពពីពិរុទ្ធភាព ឬផ្តល់សក្ខី

កម្មប្រឆាំងនឹងខ្លួនឯង (ឬ​សិទ្ធិមិនឆ្លើយដាក់បន្ទុកលើខ្លួនឯង)។ សិទ្ធិនេះអនុវត្តមុនដំណាក់កាលជំនុំជម្រះ និងនៅពេលជំនុំជម្រះ

និងមានទិដ្ឋភាពពីរ៖

ច្បាប់អន្ដរជាតិ

      ជនជាប់ចោទមិនអាចត្រូវបានបង្ខិតបង្ខំ     ឬបង្ខំឱ្យ

ផ្តល់ភស្តុតាងប្រឆាំងនឹងខ្លួនឯងឡើយ។ ក្នុងការអនុវត្តនេះ

មានន័យ ថានៅពេលដែលជនជាប់ចោទ ធ្វើការសារភាពគឺ

ត្រូវធ្វើឡើងដោយគ្មា នការបង្ខិតបង្ខំ មិនថាដោយផ្ទា ល់ ឬ

ដោយប្រយោល តាមផ្លូវកាយ ឬផ្លូវចិត្ត។

   ជនជាប់ចោទមិនត្រូវបានបង្ខិតបង្ខំឱ្យឆ្លើយដាក់បន្ទុកលើខ្លួន

ឯងតាមរយៈការផ្តល់សក្ខីកម្មប្រឆាំងនឹងខ្លួនឯងឡើយ។ សិទ្ធិ

ប្រឆាំងនឹងការឆ្លើយដាក់បន្ទុកលើខ្លួនឯងគឺជាធាតុផ្សំយ៉ា ងសំខាន់

នៃដំណើ រការនីតិវិ ធីតុលាការ ដោយសារតែជាការលំបាកក្នុងការ

គិតដល់ការជំនុំជម្រះដោយយុត្តិធម៌ នៅពេលដែល​ជនជាប់ចោទ

ត្រូវបានបង្ខំឱ្យផ្តល់ភស្តុតាងដាក់បន្ទុកលើខ្លួនឯង។

       ហេតុដូច្នេះ សិទ្ធិនេះត្រូវបានផ្សាភ្ជា ប់យ៉ា ងជិតស្និទ្ធទៅនឹងការទទួលស្គា ល់ជាអន្តរជាតិលើការហាមឃាត់ការធ្វើទារុណកម្ម និង

ការប្រព្រឹត្តមកលើខ្លួន ឬទណ្ឌ កម្មឯទៀតដែលឃោរឃៅ អមនុស្សធម៌ ឬបន្ថោ កបន្ទា ប (មាត្រា ៧ នៃកតិកាសញ្ញា អន្តរជាតិស្តីពី

សិទ្ធិពលរដ្ឋ និងនយោបាយ។ ការសារភាព ឬចម្លើយណាមួយត្រូវបានទទួលតាមរយៈការបង្ខិតបង្ខំ ការធ្វើទារុណកម្ម ឬទម្រង់

ផ្សេងៗទៀតនៃការធ្វើបាប នោះត្រូវបានដកចេញពី​​​ភស្តុ​តាងដែលបង្ហា ញនៅពេលសវនាការ។

      សិទ្ធិមិនត្រូវបានបង្ខិតបង្ខំឱ្យសារភាពពីពិរុទ្ធភាព ឬផ្តល់សក្ខីកម្មប្រឆាំងនឹងខ្លួនឯង មានចែងយ៉ា ងច្បាស់ក្នុង

កតិកាសញ្ញា អន្តរជាតិស្តីពីសិទ្ធិពលរដ្ឋ និងនយោបាយ “ក្នុងការសម្រេចសេចក្តី​ចោទប្រកាន់ពីបទព្រហ្មទណ្ឌ

ណាមួយប្រឆាំងមកលើខ្លួន ជនគ្រប់រូប​មានសិទ្ធិទទួលបានការធានាជាអប្បបរិ មា ដោយស្មើភាពគ្នា យ៉ា ង

ពេញលេញ (ឆ) មិនត្រូវបានបង្ខិតបង្ខំឱ្យ​សារភាពថាមានពិរុទ្ធ”។ សិទ្ធិនេះក៏មានចែងនៅក្នុងលិខិតូបករណ៍ សិទ្ធិ

មនុស្សអន្តរជាតិផ្សេងទៀតដែរ រួមមាន មាត្រា៤០(២)(iv) នៃអនុសញ្ញា ស្តីពីសិទ្ធិកុមារ មាត្រា ៥​ នៃសេចក្ដី

ប្រកាសជាសកលស្ដីពីសិទ្ធិមនុស្ស និង មាត្រា ១ និងមាត្រា ៤ នៃអនុសញ្ញា ប្រឆាំងការធ្វើទារុណកម្ម និងការប្រព្រឹត្ត

មកលើខ្លួន ឬទណ្ឌ កម្មឯទៀតដែលឃោរឃៅ អមនុស្សធម៌ ឬបន្ថោ កបន្ទា ប។

ក្របខ័ណ្ឌ ច្បាប់

       សិទ្ធិមិនត្រូវបានបង្ខិតបង្ខំឱ្យសារភាពពីពិរុទ្ធភាព ឬផ្តល់សក្ខីកម្មប្រឆាំងនឹងខ្លួនឯងត្រូវបានចែងការពារជាក់

លាក់នៅក្នុងមាត្រា ៣៨​ រដ្ឋធម្មនុញ្ញនៃព្រះរាជាណាចក្រកម្ពុជា “ច្បាប់រ៉ាប់រងមិនឱ្យមានការរំ លោភបំពានលើរូបរាង

កាយបុគ្គលណាមួយឡើយ។ ច្បាប់ការពារជីវិ ត កិត្តិយស និងសេចក្តីថ្លៃថ្នូររបស់ប្រជាពលរដ្ឋ”។​ សិទ្ធិនេះក៏ត្រូវបាន

ធានានៅក្នុងប្រទេសកម្ពុជាផងដែរតាមរយៈបញ្ញត្តិទូទៅ និងជាក់លាក់ ដែលមានចែងនៅក្នុងលិខិតូបករណ៍ មួយ

ចំនួន រួមមាន មាត្រា ១៤៥ និង៣២១ នៃក្រមនីតិវិ ធីព្រហ្មទណ្ឌ  និង៦ នៃច្បាប់ស្តីពីយុត្តិធម៌អនីតិជន។

ច្បាប់ជាតិ

២



      សិទ្ធិមិនត្រូវបានបង្ខិតបង្ខំឱ្យសារភាពពីពិរុទ្ធភាព ឬផ្តល់សក្ខីកម្មប្រឆាំងនឹងខ្លួនឯង គឺជាធាតុផ្សំជា

មូលដ្ឋា ននៃគោលការណ៍ សន្មតទុកជាមុនថាគ្មា នទោសដែលបន្ទុកនៃភស្តុតាងទៅលើអយ្យការ។ ការ

សន្មតទុកជាមុនថាគ្មា នទោស គឺជាសិទ្ធិមូលដ្ឋា នសំខាន់មួយក្នុងចំណោមសិទ្ធិទទួលបានការជំនុំជម្រះ

ដោយយុត្តិធម៌ និងត្រូវបានបង្កើតឡើងយ៉ា ងល្អ ព្រមទាំងជាធាតុផ្សំសំខាន់នៃនីតិរដ្ឋ។

សារសំខាន់

  សិទ្ធិនេះ ជា​ចំណែកក្នុងការជៀសវាងការខុសធ្លោយនៃក្នុងការជម្រះក្ដីដោយភាន់ច្រឡំរបស់

តុលាការ ដើម្បីការពារជនជាប់ចោទពីការបង្ខិតបង្ខំឱ្យសារភាពពីពិរុទ្ធភាព ឬផ្តល់សក្ខីកម្មប្រឆាំង

នឹងខ្លួនឯង ដោយមិនគិតពីពិរុទ្ធភាព ឬភាពគ្មានទោសតាមរយៈការប្រើប្រាស់កម្លាំងបង្ខិតបង្ខំ

និងទារុណកម្ម។

     ការហាមឃាត់ការធ្វើទារុណកម្មដែលរួមបញ្ចូ លក្នុងសិទ្ធិមិនត្រូវបានបង្ខិតបង្ខំឱ្យសារភាពពីពិរុទ្ធ  

 ភាព ឬផ្តល់សក្ខីកម្មប្រឆាំងនឹងខ្លួនឯង គឺមានលក្ខណៈដាច់ខាត។ មាត្រា ៧ នៃកតិកាសញ្ញា អន្តរជាតិ

ស្តីពីសិទ្ធិពលរដ្ឋ និងនយោបាយ ដែលហាមឃាត់ការធ្វើទារុណកម្ម និងទម្រង់ផ្សេងទៀតនៃការធ្វើបាប

មិនត្រូវបានដកហូតគ្រប់ដំណាក់កាលទាំងអស់។ គ្មា នកាលៈទេសៈ ឬហេតុផលណាមួយអាច

អនុញ្ញា តឱ្យមានការប្រើបា្រស់ទារុណកម្ម ឬការធ្វើបាបផ្សេងទៀត ដើម្បីទទួលបានការសារភាពពី

នរណាម្នា ក់ឡើយ។

        ហេតុដូចនេះ  ចម្លើយដាក់បន្ទុកលើខ្លួនឯង ឬការសារភាពណាមួយដែលទទួលបានដោយមិន

ស្ម័គ្រចិត្តមិន​មាន​តម្លៃ​ជា​ភស្តុតាង​ឡើយ។ លើកលែងតែចម្លើយ ឬការសារភាពដែលទទួលបានដោយ

រំ លោភបំពានលើមាត្រា៧​ ប្រសិនបើចម្លើយទាំងនោះត្រូវបានប្រើប្រាស់ជាភស្តុតាងថាទារុណកម្ម ឬ

ការប្រព្រឹត្តផ្សេងទៀតត្រូវបានហាមឃាត់តាមមាត្រានេះបានកើតឡើង។ ហេតុដូចនេះ ជនសង្ស័ យ/ជន

ជាប់ចោទប្រើប្រាស់សិទ្ធិនេះដោយសេរី ក្នុងការមិនផ្ដល់ភស្ដុតាង ដែលអាចត្រូវបានប្រើបា្រស់ប្រឆាំង

នឹងពួកគេ។

       សិទ្ធិមិនផ្តល់សក្ខីកម្មប្រឆាំងនឹងខ្លួនឯង បានផ្សាភ្ជា ប់យ៉ា ងជិតស្និទ្ធនឹងសិទ្ធិនៅស្ងៀម ដែលមាន

ចរិ កលក្ខណៈដាច់ខាត និងជាកម្មវត្ថុ​នៃការយល់ឃើញខុសៗគ្នា  ដោយសារតែប្រទេសមួយចំនួន

អនុញ្ញា តឱ្យមានការធ្វើសេចក្ដីសន្និដ្ឋា នជំទាស់ ពីភាពនៅស្ងៀមរបស់ជនជាប់ចោទនៅអំឡុងពេល

សាកសួរជាបន្ទុកនៃពិរុទ្ធភាព។ 

  លើសពីនេះសិទ្ធិមិនត្រូវការផ្ដល់សក្ខីកម្មប្រឆាំងនឹងខ្លួនឯងរបស់ជនជាប់ចោទគឺត្រូ​វបានរឹ តត្បិត

ចំពោះសិទ្ធិនៅស្ងៀមដែលសិទ្ធិនេះបានធានាដល់ជនជាប់ចោទពីការឆ្លើយដាក់បន្ទុកលើខ្លួនឯង ប៉ុន្ដែ

មិនរារាំ ងព្រះរាជអាជ្ញា ពី​ការបង្កើត​​ភស្តុតាង​ជាសម្ភា រៈ​នៅ​ពេលជំនុំ​ជម្រះ ដូចជាឯកសារ ឈាម ឬ

សំណាករាងកាយផ្សេងទៀតដែលជាកម្មសិទ្ធិរបស់ជនជាប់ចោទ និងដែលអាចដាក់បន្ទុកលើពួកគេ។

ដែនកំណត់

ខែកញ្ញា  ឆ្នាំ ២០២២


